
Alfabett wieħed

Alfabetti storiċi

Matul l-aħħar sekli l-kittieba kienu 
jtellgħu u jniżżlu kif se jippreżentaw 
l-alfabett Malti. Ħafna minnhom qablu 
li l-Malti kellu jinkiteb bl-ittri Latini, 
imma meta waslu għal ċerti ittri, 
bħall-gutturali, min uża l-ittri Għarab, 
min uża l-ittri Latini u żied xi sinjali 
magħhom, u min ħoloq ittri ġodda. 
Dan kollu ħoloq numru ta’ alfabetti 
differenti.

L-alfabetti differenti kienu biċċa wġigħ 
ta’ ras għall-istampaturi ta’ dak iż-żmien 
għax mhux dejjem kien ikollhom l-ittri 
ddisinjati kollha li kienu jixtiequ l-kittieba. 
L-alfabetti kienu biċċa wġigħ ta’ ras ukoll 
għal dawk li xtaqu jaqraw bil-Malti – 
l-aktar it-tfal li l-iskola kienu jitgħallmu 
jiktbu ħoss mod u mbagħad jarawh miktub 
mod ieħor fil-kotba u fil-gazzetti. Għal 

Fl-1924 l-Għaqda tal-Kittieba tal-Malti, 
illum l-Akkademja tal-Malti, xandret 
l-alfabett uffiċjali tagħha. Dan l-alfabett 
laqgħuh ħafna mill-kittieba ta’ dik il-ħabta 
u biż-żmien beda jużah kulħadd. Il-Gvern 
irrikonoxxieh fl-1934. 

ħafna, l-alfabetti differenti żammew lura 
t-tagħlim tal-qari u tal-kitba bil-Malti. 

Illum li d-diskussjoni fuqhom ingħalqet, 
l-alfabetti differenti saru jinteressaw 
lill-istudjużi u lill-istudenti biss. Is-sabiħ 
tal-alfabetti l-qodma huwa li jikxfu kif 
l-antiki kienu jħarsu lejn il-Malti matul 
iż-żmien. 

L-ewwel kumitat tal-Għaqda tal-Kittieba tal-Malti
Bilwieqfa: Ġużè Micallef, Rogantin Cachia, Alfons Marija Borg, 

Franġisku Saverju Caruana u Ġużè Micallef Goggi 
Bilqiegħda: Ġużè Darmanin Demajo, Dun Karm Psaila, 

Ġużè Muscat Azzopardi (President), Ġanni Vassallo u Ninu Cremona



Il-proġett tal-Akkademja tal-Malti
Għadd ġmielu mill-ittri tal-alfabetti 
l-qodma ma jinstabux fis-sistemi diġitali 
tal-lum. Għalhekk ir-riċerkaturi u 
l-pubblikaturi jew joħolqu huma dawk 
l-ittri li jkollhom bżonn għal kull studju, 
jew jużaw ittri oħrajn li jkunu jixbhuhom, 
inkella jkollhom jaqilbu l-ittri l-qodma 
skont l-ittri tal-alfabett modern.

Huwa għalhekk li fl-2018 l-Akkademja 
tal-Malti bdiet taħdem fuq 
l-identifikazzjoni u t-tfassil tal-ittri li 
dehru fl-alfabetti l-qodma kollha. 

Ħafna minnhom ma jinstabu fl-ebda 
lingwa u kellhom jinbnew mill-ġdid. 

L-Akkademja tal-Malti qed tagħmel 
dawn l-ittri aċċessibbli għal kulħadd 
u jistgħu jitniżżlu b’xejn mis-sit 
akkademjatalmalti.org

Kull min juża dawn l-ittri f’kull tip ta’ 
pubblikazzjoni jew teżi huwa mitlub 
jinkludi fiha din in-nota: F’dan ix-xogħol 
intużat it-tipa tal-Akkademja tal-Malti 
bbażata fuq it-Times New Roman. 
 

It-tliet settijiet
L-Akkademja identifikat 126 ittra żgħira 
u 112-il ittra kbira. Hemm differenza fin-
numru minħabba li xi ittri, fosthom l-ittri 
tal-Għarbi, m’għandhomx il-verżjoni 
majjuskola. Dawn inħadmu bl-istili 
kollha. Għalhekk jistgħu jidhru b’mod 
regolari, bil-korsiv, bil-grassett, jew bil-
grassett u bil-korsiv f’daqqa. Dan ifisser li 
b’kollox inħadmu 952 karattru. 

L-ittri nħadmu fuq it-tipa Times New 
Roman. Dan għaliex wara konsultazzjoni 
mal-pubblikaturi lokali sirna nafu li din 
hija t-tipa li huma jużaw l-aktar meta 
jippubblikaw il-kitbiet akkademiċi.

L-ittri tqassmu fuq tliet tastieri b’sett għal 
kull waħda: Akkademja1, Akkademja2 u 
Akkademja3. Dawn jitniżżlu fis-sistema 
tal-Windows u fis-sistema tal-Mac. 
Jaħdmu bit-tastiera ENG. 

Akkademja1
Akkademja2
Akkademja3

Akkademja1	 l-ittri l-kbar

Akkademja2	 l-ittri ż-żgħar

Akkademja2	 l-ittri l-kbar

Akkademja3	 l-ittri ż-żgħar

«Jena nemmen li fil Chnisia imlażża bil baua, 
u virtù tas-Sagramenti imlażża pem il maphfra 

tad-dnubiet tabilhhab»

Franġisku Wzzinu, Taġhlim Nisrani migiub fil Ġharbi bl’ordini 
ta sant. mem. ta Paulu V. Min gdid stampat fit-Talian mis 

Sacra Congregazioni tal Propaganda Fidi, u’ migiub issa fil 
Malti mir-Reverendu Cassis Don Franciscu Wzzinu bl’ordini 

tall’Illustrissimu, u’ Reverendissimu Monsignur F. Paulu 
Alpheran di Bussan Arciviscuvu ta Damiata, u’ Iskof ta Malta 

(Ruma, 1752), 32



«Il vocali f’ilsien Malti ,uma sitta 
a e i o u y leuel hamsa 3and,om il lehen, 

li yatu,om Ittaliani»

Francesco Vella u Giuseppe Montebello Pulis, 
Chtieb-Ilkari yau Dahla 3al Ilsien Malti 

(Livorno, 1824), 6



«Dil bhi-ma j1i-dul-ha (a-zk-la. 
A-ra din ;’tyg-ri donn-ha ri5!»

Attribwit lil Cleardo Naudi, 
Ktyb-yl-Qari, 1at-Tfal 

(Malta, 1831), 6



«wara ftit li madt ir rum, tlayt fish 
shott se4a u mteddeyt fuq il mashish, 

minn 1ayr biza’ li yilmaqni 
izyed il bamar»

Attribwit lil Mikelanġ Camilleri, 
Il Pa3a u il Vinturi ta’ Robinson Krusoe, 

ta’ York: Miktuba minnu in nifsu. 
Mijyuba mill’Inglis 

(Malta, 1846), 43



«Saħansitra il meuj tal baħar, 
kif txidlu int yaxmel»

Annibale Preca, Jrayya mill Istoria 
tal Ingilterra miktuba xall Iskeyyel tal Gvern 

(Malta, 1886), 29



L-Akkademja tal-Malti qiegħda tiċċelebra 
l-ewwel mitt sena tagħha (1920–2020) billi 
tfakkar l-iskop ewlieni għaliex twieldet, 
jiġifieri biex tistandardizza l-alfabett tal-
Malti. 

F’dawn it-tliet settijiet, maħduma mill-
Akkademja tal-Malti, insibu l-ittri ta’ 
alfabetti qodma li użaw il-kittieba tas-sekli 
17, 18 u 19, fosthom:

◆	Ġan Franġisk Agius de Soldanis
◆	 Franġisku Wzzinu
◆	Mikiel Anton Vassalli
◆	Ġwann Martin Cannolo
◆	 Stefano Zerafa
◆	Mikelanġ Camilleri
◆	Richard Taylor
◆	Giovanni Carlo Grech Delicata
◆	 Francesco Vella
◆	Ġużeppi Montebello Pulis
◆	 Salvatore Cumbo
◆	 Fortunato Panzavecchia
◆	George Percy Badger
◆	Annibale Preca
◆	Agostino Levanzin
◆	Ġużè Muscat Azzopardi

Direzzjoni, riċerka u editjar: David Agius Muscat - Disinn tal-ittri u produzzjoni: Outlook Coop - Pubblikazzjoni: L-Akkademja tal-Malti, 2020 - Ħajr: Dr Mario Cassar, Reno Fenech, Thomas Pace u Dr Olvin Vella

Inizjattiva tal-Akkademja tal-Malti 
biex igawdu minnha r-riċerkaturi u l-istudenti
f’għeluq il-mitt sena tagħha

Il-kunsill tal-Akkademja tal-Malti fl-2020
Mix-xellug: Joseph P. Borg, Reno Fenech, 
Ann Marie Schembri (Presidenta), Charles Casha, 
Rita Saliba, David Agius Muscat, Dr Olvin Vella, 
Sergio Grech, Dr George Farrugia, Daniel Bezzina 
u Phyllis Debono


